
Մառախուղը
 Այս էջը վերջին անգամ փոփոխվել է ժամը 19:03-ին, 6 Նոյեմբերի 2015 թվին։




	

	Մառախուղը 

հեղինակ՝ Դոնալդ Բիսեթ

թարգմանիչ՝ Կարեն Ա․ Սիմոնյան

աղբյուր՝ «Մոռացված ծննդյան օրը»




	



Մի անգամ, թագուհու ծննդյան օրը Մառախուղը իջավ Լոնդոնի վրա։ Շատ էր ուզում տեսնել զինվորական շքերթը։ Բայց հենց որ իջավ Լոնդոնի վրա, թագուհին գեներալին ասաց․

— Ստիպված ենք հետաձգել այսօրվա շքերթը։ Մառախուղ է։

Եվ այսպես կրկնվում էր ամեն անգամ, երբ Լոնդոնի վրա իջնում էր մառախուղը։

Մառախուղը շատ էր վշտանում․ նա վաղուց երազում էր տեսնել շքերթը, բայց ի՞նչ կարող ես անել, երբ ամեն անգամ Լոնդոնի վրա հայտնվելիս, թագուհին ասում էր․

— Շքերթը հետաձգվում է։

Իսկ Բուքինհեյմյան պալատի արքայական գահի տակ ապրում էր Սմոքի անունով մի կատու։ Նա շատ խղճաց Մառախուղին եւ որոշեց օգնել նրան։ Երբ մոտենում էր թագուհու ծննդյան օրը, Սմոքին Մառախուղին մի նամակ գրեց․



Պալատ

Արքայական գահի տակ

երեքշաբթի



Թանկագին Մառախուղ,

քեզ սպասում եմ երեկոյան, պալատի մոտ։



Քեզ հավատարիմ՝

Սմոքի




Այդ երեկո, քնելուց առաջ, թագուհին Բուքինհեյմյան պալատի ետնամուտքից կատվին բաց թողեց փողոց, իսկ ինքը գնաց ննջարան։ Ու դեռ Սմոքին չէր հասցրել երեք անգամ մլավել, երբ Մառախուղն իջավ Լոնդոնի վրա։

— Ես շատ եմ ուզում շքերթը տեսնել,— խոստովանեց Մառախուղը։— Բայց իմ պատճառով ամեն անգամ շքերթը հետաձգում են եւ ինձ երբեք չի հաջողվում տեսնել։

— Ես մի բան եմ մտածել,— ասաց Սմոքին։— Վաղը դու եկ այն ժամանակ, երբ զինվորները արդեն շարված կլինեն շքերթն սկսելու համար։ Քեզ տեսնելուն պես գեներալը կասի․ «Ձերդ մեծություն, նորից Մառախուղ է։ Շքերթը հետաձգե՞նք»։

— Այո, այո, նա հենց այդպես էլ կասի,— հառաչեց Մառախուղը։

— Ու մինչեւ թագուհին պատասխանի․ «Շքերթը հետաձվում է», դու մլավիր։

— Լավ,— ասաց Մառախուղը։— Միայն թե մլավել չգիտեմ։ Սմոքին նրան մլավել սովորեցրեց, թեեւ դա այնքան էլ հասարակ բան չէր։

Հետեւյալ օրն առավոտյան, երբ զինվորները շարվել էին շքերթն սկսելու համար, գեներալը դիմեց թագուհուն․

— Ձերդ մեծություն, հետաձգե՞նք շքերթը։ Տեսնո՞ւմ եք, Մառախուղ է։

— Որտե՞ղ,— հարցրեց թագուհին։

— Այնտեղ,— պատասխանեց գեներալը, մատնացույց անելով Մառախուղին։

Այդ պահին Մառախուղը մլավեց։

— Օ՜հ, գեներալ,— ասաց թագուհին։— Մի՞թե կատվին չեք տարբերում Մառախուղից։ Ես լսեցի նրա մլավոցը։ Ոչ մի դեպքում մի հետաձգեք շքերթը։



Մառախուղը այսպիսով, ի վերջո, տեսավ շքերթը։ Նա շատ գոհ մնաց, իսկ հետո վերադարձավ Ուելսյան իր հայրենի լեռները։ Ճիշտ է, լեռները առանց նրա ներկայության էլ մառախլապատ էին, բայց դրա փոխարեն Մառախուղն այնտեղ մենակ չէր ու չէր ձանձրանում։

Եվ մի անգամ թագուհին նրան նամակ գրեց․



Պալատ

Հունիսի 1



Թանկագին Մառախուղ,

Մի շտապիր վերադառնալ։



Անկեղծ զգացումներով՝

քո՝

Թագուհի




Իսկ Մառախուղը պատասխանեց․



Ուելս

Ուրբաթ



Ձերդ մեծություն,

ինձ այստեղ էլ լավ եմ զգում։ Իսկ շքերթը շատ հավանեցի։ Շնորհակալ եմ, որ թույլ տվեցիք շքերթը դիտել։



Ձեր հավատարիմ՝

Մառախուղ

Բարեւեք Սմոքիին։




Թագուհին ոչինչ չկարողացավ հասկանալ։

— Սմոքի,— հարցրեց նա կատվին, կռանալով գահի տակ,— այդ ե՞րբ է Մառախուղին հաջողվել դիտել շքերթը։

Բայց Սմոքին միայն մռռացրեց։

Չէ՞ որ դա գաղտնիք էր։




Fonts/License

Թույլտվություն

Սույն թույլտվությամբ ցանկացած անձի տրամադրվում է «Արիան ԱՄՅու» տառատեսակները (այսուհետ՝ «Տառատեսակներ») անվճար ձեռք բերելու (ներբեռնելու) եւ օգտագործելու իրավունք։ Յուրաքանչյուր ոք կարող է առանց որեւէ սահմանափակման պատճենել, օգտագործել և տարածել դրանք ողջ աշխարհում` հետևյալ պայմաններով ․

1. սույն թույլտվությունը պեպք է ներառվի տարածվող յուրաքանչյուր (թեկուզ եւ մեկ նկարվածք ներկայացնող նիշքի) պատճենի հետ,

2. տառատեսակը կարող է ձեւափոխվել, կամ լրացվել հավելյալ գրանշաններով, սակայն փոփոխված տառատեսակների անվանումները չեն կարող պարունակել «Արիան», «ԱՄՅու», «Թարումյան» բառերը` լինեն դրանք գրված լատինատառ, հայատառ կամ գրային որեւէ այլ համակարգով,

3. փոփոխված տառատեսակները տարածվելու կամ օգտագործվելու դեպքում պետք է ուղեկցվեն նշումով՝ «Արիան ԱՄՅու» տառատեսակի փոփոխման արդյունքում ստեղծված լինելու մասին,

4. տառատեսակները կամ դրանց փոփոխման արդյունքում ստեղծված նմուշները չեն կարող լինել վաճառքի առարկա, սակայն կարող են վաճառվել որպես որեւէ այլ ծրագրային փաթեթի բաղկացուցիչ մաս, եթե վերջինս իրենից ներկայացնում է այլ (ոչ տառատեսակային) բնույթի արտադրանք:

ՏԱՌԱՏԵՍԱԿՆԵՐԸ ՏՐԱՄԱԴՐՎՈՒՄ ԵՆ «ԱՅՆՊԵՍ ԻՆՉՊԵՍ ԿԱՆ», ԱՌԱՆՑ ՀՆԱՐԱՎՈՐ ՈՐԵՒԷ ՏԵՍԱԿԻ ԵՐԱՇԽԻՔԻ։ ՌՈՒԲԵՆ ՀԱԿՈԲՅԱՆԸ (ԹԱՐՈՒՄՅԱՆԸ) ՈՉ ՄԻ ԴԵՊՔՈՒՄ ՊԱՏԱՍԽԱՆԱՏՈՒ ՉԷ ՑԱՆԿԱՑԱԾ, ՆԵՐԱՌԱՅԼ՝ ԱՆՈՒՂՂԱԿԻ ԿԱՄ ՊԱՏՃԱՌԱՀԵՏԵՎԱՆՔԱՅԻՆ ՎՆԱՍԻ ՀԱՄԱՐ, ՈՐԸ ԿԱՐՈՂ Է ՀԱՍՑՎԵԼ ՈՐԵՎԷ ՕԳՏԱԳՈՐԾՈՂԻ` ԿԱՊՎԱԾ ՏԱՌԱՏԵՍԱԿՆԵՐԻ ՕԳՏԱԳՈՐԾՄԱՆ ԿԱՄ ՕԳՏԱԳՈՐԾԵԼՈՒ ԱՆՀՆԱՐԻՆՈՒԹՅԱՆ ԿԱՄ ԴՐԱՆՑ ՀԵՏ ԿԱՊՎԱԾ ԱՅԼ ԳՈՐԾԱՐՔՆԵՐԻ (ԳՈՐԾՈՂՈՒԹՅՈՒՆՆԵՐԻ) ՀԵՏ ։

Տառատեսակների օգտագործման հետ կապված եւ սույն թույլտվության շրջանակներում չպարզաբանված կամ օգտագործման հնարավոր այլ եղանակների թույլտվության հետ կապված հարցերը պետք է համաձայնեցվեն Ռուբեն Հակոբյանի (Թարումյանի) հետ։ Լրացուցիչ տեղեկության համար կարող եք Ձեր նամակները ուղարկել post@tarumian.am էլ.- հասցեով։

Պատճենաշնորհ (c) 1998—2011 Ռուբեն Հակոբյան (Թարումյան)։

http://arian.tarumian.am/?page_id=2
http://arian.tarumian.am/?page_id=13






